План-канспект урока беларускай мовы ў 5 класе.
Тэма: Вымаўленне і правапіс спалучэнняў іе (ыё), ія (ыя), іе (ые) у запазычаных словах.
Мэты: 
1) пазнаёміць з правапісам спалучэнняў іе (ыё), ія(ыя), іе(ые) у запазычаных словах, звярнуць увагу на адрозненні ва ўжываннні такіх спалучэнняў у рускай і беларускай мовах;
2) фарміраваць уменні практычнага прымянення атрыманых ведаў падчас выканання розных практыкаванняў;
3) спрыяць развіццю творчых здольнасцей і лінгвістычнага мыслення вучняў.
Тып урока: урок камбінаванай структуры.
Абсталяванне: табліца “Правапіс спалучэнняў іе(ыё), ія(ыя), іе(ые)”, словы для замацавання правіла.
Ход урока:
I. Арганізацыйны пачатак.
· звярнуць увагу на падрыхтаванасць вучняў да ўрока;
· адначыць адсутных на ўроку вучняў.
II. Павдамленне тэмы і мэты ўрока.
На ўроку неабходна:
· пазнаёміцца з правапісам спалучэнняў галосных у запазычаных словах;
· выпрацаваць практычныя ўменні і навыкі падчас выканання заданняў рознай ступені цяжкасці;
· спрыяць засваенню фанетычных асаблівасцей беларускай мовы.
III. Праверка дамашняга задання.
Праверка дамашняга практыкавання 276(с.205-206).
Словы:пасля вайны, намаляваў вясну, зелена, маім, зялёным колерам, агрызак зялёнага алоўка, спішаш.
Франтальнае апытванне:
· растлумачце правапіс галосных пасля цвёрдых і зацвярдзелых зычных(аканне);
· растумаць правапіс галосных пасля мяккіх зычных(яканне).
IV. Тлумачэнне новага матэрыялу.
1. Знаёмства са спалучэннямі галосных.
Практ.303(с.225)-вучні аналізуюць схемы.
Вывад: у запазычаных словах пасля галосных і, ы ў спалучэннях галосных літар ё пішацца пад націскам, а літара я – незалежна ад націску.
2. Знаёмства з табліцай.
	Спалучэнні галосных
	Прыклады

	іё (ыё)
	біёграф, патрыёт

	ія (ыя)
	біяграфія,патрыятычны (рух), перыядычны (друк)

	іе (ые)
	гігіена-гігіенічны, дыета-дыетычны;
арыентацыя



3. Праца з табліцай.
Пытанні:
· Уважліва разгледзьце табліцу, прачытайце словы і скажыце, якія гукі абазначаны літарамі е, ё, я ў спалучэннях іё(ыё), ія(ыя), іе(ые).(Спалучэнні гука[й'] і галосных гукаў.)
· На дошцы запісаны транскрыпцыі слоў і побач словы:
[дый'аф'іл'м] ‑ дыяфільм                [патрый'от] ‑ патрыёт
[ав'ій'ацый'а] ‑ авіяцыя                  [патрый'атычны] ‑ патрыятычны
[ав'ій'ацый'ны]  ‑ авіяцыйны          [г'эн'ій'ал'ны] ‑ геніяльны
[дый'эта] ‑ дыета                              [г'іг'ій'эна] ‑ гігіена
[дый’этычны] ‑  дыетычны              [кл'ій'энт] – кліент
· Якая літара пішацца ў спалучэннях толькі пад націскам, а якая літара – незалежна ад націску?Прывядзіце прыклады.
· Чаму спалучэнні іё(ыё) пішуцца толькі пад націскам?(Таму што ў беларускай мове ё пішацца пад націскам.)
4. Чытанне правіла ў падручніку.(с.225-226).
· Замяніце прыведзеныя ў вучэбным тэксце прыклады сваімі.
· Сфармулюйце вывады.
*Спрадвечна беларускія словы-складаюць асноўны пласт лексічнай сістэмы беларускай мовы.(брат, сястра, дуб, клён, дзень і інш.).
*Запазычаныя словы –словы, якія прыходзяць у беларускую мову з іншых моў(гатунак(польск.), аксіёма(грэч.), шпроты(ням.)і інш.).
V. Фарміраванне ўменняў і навыкаў.
Тлумачальная дыктоўка(адзін вучань на дошцы, а астатнія ў сшытках запісваюць у адпаведны слупок):
	іе (ые)
	іё(ыё)
	ія(ыя)

	гігіена
	біёлаг
	біялогія

	арыентацыя
	патрыёт
	патрыятычны(рух)

	іерогліф
	фізіёлаг
	фізіялогія

	іерархія
	пансіён
	біясфера

	дыета
	стадыён
	дыялект

	Іерусалім
	чэмпіён
	мініяцюра

	арыентацыя
	кіёск
	дыяпазон

	арыентавацца
	аксіёма
	алімпіяда



Практыкаванне 304(с.226)-вусна- тлумачаць правапіс спалучэнняў.
Практыкаванне 305(с.226)-пісьмова, падкрэсліць спалучэнні.
VI. Падвядзенне вынікаў урока.
Узнаўляльна-абагульняючая гутарка:
· Прааналізуйце яшчэ раз прыклады і сфармулюйце правіла, у адпаведнасці з якім у беларускай мове ў запазычаных словах пішуцца спалучэнні іё(ыё), ія(ыя), іе(ые).
Выстаўленне адзнак за працу на ўроку.
VII. Дамашняе заданне.
§50(с.225-226), практ.306.
Інструктаж:
“Ні на ёту” – ніколькі, нічуць.(с.156-157-методыка).
